TeEMPEL, BIRGIT (53): Allein nohm Kindergaade

Ich ben opgewahf3e an der Agneskirch em Agnesveedel. Do han ich met minge Eldere
gewonnt. Ming Oma hat do och met gewonnt. Mer han do en nem schéne Aldbau gewonnt
op der vierte Etage. Avver leider moote mer dannirgendwann do ustrecke, denn ming Mutter
es krank gewoode. Die hatt Asthma. Esu ne aale Bau hat jo keine Aufzog. Deswdge kom die
zwar die Trepp erunder, dvver die kom nohher de Trepp nitmih huh. Su moot ich schon als
kleine Stropp met fiinf Johr allein en der Kindergaade gonn, weil, wie gesaht, de Mutter es
jo nit mih die Trapp huhgekumme.

Dann ben ich ganz allein tivver de Nikolaus-GroR-Strof3 gelaufe, an der Ennere Kanal-Strof3
vorbeigelaufe, un dann ben ich do ganz allein livver die ganz grof3e Kreuzung gelaufe, weil
minge Kindergaade wor am Merheimer Pldtzche an der Merheimer Strol3.

